
Na osnovu člana 23. Statuta općine Doboj Jug (Sl.glasnik općine Doboj Jug br.03/08, 01/12, 02/13 i 02/26) 
Općinsko vijeće Doboj Jug na svojoj šesnaestoj sjednici osmog saziva održanoj dana 18.08. 2026. godine 
donijelo je sljedeću:

O D L U K U
o usvajanju Programa novčanih podsticaja za unapređenje primarne

poljoprivredne proizvodnje na području općine Doboj Jug

Član 1.
Ovom Odlukom usvaja se Program podsticaja za unapređenje primarne poljoprivredne proizvodnje na 
području općine Doboj Jug za 2026.godinu.

Član 2.
Program iz člana 1. ove Odluke sastavni je dio ove Odluke.

Član 3.
Za realizaciju ove Odluke zadužuje se Općinski načelnik koji će planirana sredstva isplatiti korisnicima, 
koja se utvrđuju u okvirnom iznosu prema Programu, a proporcionalno će se umanjiti ili uvećati, po 
okončanoj proceduri.

Član 4.
Ova Odluka stupa na snagu danom donošenja, a objavit će se u Službenom glasniku općine Doboj Jug.

PRESJEDAVAJUĆI OPĆINSKOG VIJEĆA
            prof.dr.sc. Hasan Škiljo

Broj:01-02- 765-26/26 
Datum: 19.08.2026.godine

U skladu sa Zakonom o poljoprivredi („Sl. novine FBiH“ broj: 88/07) propisano je da jedinice lokalne 
samouprave mogu osigurati novčane podrške za razvoj poljoprivrede, te na temelju člana 8. Zakona o 
principima lokalne samouprave (“Sl.novine FBiH”broj:49/06), u Budžetu/Proračunu općine Doboj Jug za 
2026. godinu predviđeno je 55.000,00 KM za poticanje poljoprivredne proizvodnje, što predstavlja 
kontinuirano izdvajanje sredstava iz ukupnog proračuna/budžeta za poljoprivredu na području općine 
Doboj Jug. 
Poticajna sredstva će se prvenstveno usmjeriti na poticaj poljoprivrednih gazdinstava/gospodarstava koja 
u svom radu postižu značajne rezultate u cilju stvaranja i proširenja obiteljskih gazdinstava 
/gospodarstava i obrta.
Programom podsticaja za unapređenje poljoprivredne proizvodnje, općina Doboj Jug namjerava osnažiti 
poljoprivredne proizvođače i učvrstiti lanac koji povezuje proizvodnju, preradu i plasman 
poljoprivrednih proizvoda.

U strateškim dokumentima općine Doboj Jug predviđeno je da se sredstva koja su iz ovog dijela 
budžeta/proračuna opredjeljena za poljoprivredu uglavnom usmjeravaju ka razvoju strateških ciljeva 
poljoprivredne proizvodnje i ruralnog razvoja na području cijele općine, odnosno subvencioniranje 
poljoprivrednika koji doprinose opstanku i proširenju postojeće poljoprivredne proizvodnje, 
modernizaciji poljoprivredne proizvodnje, a samim tim i povećanju prihoda u vlastitom domaćinstvu.

Pored ovog cilja postoje i drugi specifični ciljevi Programa podsticaja:

- jača se lokalno poljoprivredno domaćinstvo,

- osigurava se opskrba stanovništva i lokalnih trgovina,firmi domaćim jeftinijim proizvodima,
- povećava se količina obrađenih poljoprivrednih površina,
- stvara se ambijent za razvoj privatnog poduzetništva u okviru poljoprivrednih gazdinstava,
- smanjenje stope nazaposlenosti,ruralni razvoj i dr.

Na osnovu člana 15. Odluke o izvršenju budžeta za 2026.godinu, pristupilo se izradi Programa pri čemu 
su uzeti u obzir pokazatelji koji utiču na poljoprivrednu proizvodnju,vlastita iskustva u primjeni novčanih 
podsticaja te iskustva u realizaciji novčanih podsticaja predhodnih godina.
Nakon usvajanja Programa podsticaja Služba za budžet, finansije i privredu će putem sredstava javnog 
informisanja i obavještenja obavjestiti poljoprivrednike o podsticajnim mjerama, kao i o kriterijima koji 
moraju  biti ispunjeni da bi podsticajna sredstva bila odobrena.

1. OPŠTE ODREDBE

Program podsticaja podrazumjeva jednokratne isplate, a za realizaciju navedenog Programa 
obezbjeđena su budžetom za 2026.godinu sredstva u visini od 55.000,00 KM. U slučaju da podneseni 
zahtjevi znatno premašuju za ove svrhe planirana sredstva, visina podsticaja može biti manja, zavisno od 
broja odobrenih zahtjeva.
Maksimalan iznos podsticaja koji može ostvariti podnosilac zahtjeva je 4.000,00 KM.

Pravo na dobijanje podsticajnih sredstava u skladu sa Programom podsticaja ostvaruju slijedeći korisnici:

1. porodična poljoprivredna gazdinstva fizička lica-obrtnici sa područja općine Doboj Jug,koja 
ostvaruju vlastitu poljoprivrednu proizvodnju i na taj način potiču razvoj obiteljskih 
gazdinstava,upisana u Registar poljoprivrednih gazdinstava i klijenata (RPG,RK) .

2. koji blagovremeno, u roku propisanim Javnim pozivom po Programu podnesu zahtjev za poticaj 
sa potrebnom dokumentacijom i ispune sve propisane kriterije ( zahtjevi nakon roka,neće biti 
razmatrani nego će podnosioci odmah biti obavješteni o odbijanju),

3. nosilac poljoprivrednog gazdinstva poticaj može ostvariti samo po jednom osnovu ovog 
Programa.

4. u zajedničkom domaćinstvu ako su registrovana dva poljoprivredna gazdinstva a isti proces 
proizvodnje samo jedno gazdinstvo može ostvariti pravo na poticaj

Sa podnošenjem zahtjeva se počinje 15 (petnaest) dana nakon usvajanja Programa podsticaja od strane 
Općinskog vijeća Doboj Jug i traje do rokova naznačenih za svaku vrstu poljoprivredne proizvodnje 
posebno.Podnošenje zahtjeva će se vršiti putem šaltera za prijem podnesaka, gdje će podnosioci zahtjeva 
p o p u n i t i  P r i j a v n i  l i s t  u  k o m e  ć e  p o r e d  p o d a t a k a : i m e  i  p r e z i m e , m j e s t o 
stanovanja/prebivalište,telefon,JMB i broj tekućeg računa banke,biti tačno naznačena vrsta proizvodnje 
za koju se podnosi zahtjev uz koji će prilagati i ostale dokumente navedene u Programu podsticaja za 
svaku proizvodnju posebno. 
Ispunjenost kriterija u svakom pojedinačnom slučaju će utvrđivati Komisija za podsticaje imenovana od 
strane Općinskog načelnika, utvrđivanjem činjeničnog stanja na terenu o čemu će sastavljati zapisnike.Na 
osnovu zapisnika iz kojih mora biti vidljivo da li su ispunjeni svi potrebni kriteriji, sačinjavaju se spiskovi 
o isplati podsticajnih sredstava  i dostavljaju Općinskom načelniku. U slučajevima gdje je zapisnikom 
Komisije za podsticaje utvrđeno da podnosioc zahtjeva nije ispunio jedan ili više kriterija, taj zahtjev se ne 
odobrava, vrši se njegovo arhiviranje i pismeno se obavještava podnosioc zahtjeva.Ponovno podnošenje 
zahtjeva za istu poljoprivrednu proizvodnju neće biti razmatrano od strane Službe za budžet,finansije i 
privredu.Isplata podsticajnih sredstava će se vršiti na tekući račun otvoren kod poslovnih 
banaka.Kontrolu realizacije podsticajnih mjera i procjenu rezultata kontinuirano će vršiti službenik iz 
Službe za budžet,finansije i privredu općine Doboj Jug s ciljem da se utvrdi dokle se došlo sa 
sprovođenjem zacrtanih aktivnosti i o tome će po potrebi izvještavati Općinskog načelnika i Općinsko 
vijeće.Ukoliko se u realizaciji Programa podsticaja identifikuju podnosioci zahtjeva za podsticaje koji 
pokušavaju prevariti ili dovesti u zabludu Komisiju za podsticaje pružanjem netačnih podataka ti 
podnosioci zahtjeva će biti isključeni iz Programa podsticaja za narednih 5 (pet) godina.

2. STRUKTURA PROGRAMA  PODSTICAJA 

BILJNA PROIZVODNJA

3. 1.  V O Ć A R S T V O 

Pravo na poticaje imaju poljoprivrednici koji imaju zasnovan bilo koji vid voćarske proizvodnje 
(koštuničavo, jabučasto,jezgrasto,jagodičarsko voće i dr.) na vlastitom zemljištu i/ili zemljištu 
zakupljenom od strane drugih lica.Podsticanjem zasađivanja intenzivnih zasada doći će do bolje 
konkurentnosti,što podrazumjeva uvođenje boljih kultivatora,postizanje većeg prinosa,efikasniju   
proizvodnju i mogućnost plasmana tržišnih viškova.

     Kriteriji koje moraju ispuniti podnosioci zahtjeva za dobivanje novčane naknade na ime  
     podsticaja za voćnjak su:

- voćnjak mora imati površinu minimalno 0,2 hektara (2 dunuma),
- podrška se odnosi na minimalan broj zasađenih sadnica na parceli:koštuničasto voće: 

(šljiva,trešnja višnja) 100 kom./dunum, jabučasto voće: (jabuka,kruška,dunja,mušmula) 100 
kom/ dun ., jezgrasto voće : (lješnjak,,orah) 50 kom/dun, aronije 200 kom/dun:, jagodičasto 
voće: jagoda 2500 kom/dun, malina 1000 kom/dun

- Formirana parcela sa zasađenim voćem u međurednom i rednom  rasponu max 4 x 4 m., za orah
      7 x 7 m.
- Forma voćnjaka u vidu polintezivnog i intezivnog zasada
- Redovi sadnica u voćnjaku moraju biti formirani i vidljivi
- Starija stabla koja se nalaze na parceli ne ulaze u podršku

Visina podsticaja za koštuničavo, jabučasto i jezgrasto voće iznosi 2,50 KM po sadnici a za jagodičasto  i 
aroniju iznosi 200,00 KM/ 1 dunum.
Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a) Dokaz o vlasništvu nad parcelom, PL, ZK-a uložak, kopija  (ne stariji od 24 mjeseca)
b) Ugovor o zakupu zemljišta ukoliko proizvođač koristi zemljište pod zakup ili ovjerenu izjavu 

ukoliko je zemljište ustupljeno bez naknade, kućnu listu ako podnosilac živi u domaćinstvu sa 
vlasnikom zemljišta.

c) Listu korištenja iz RPG
d) Kopiju kartice tekućeg računa

   
3.2  PROIZVODNJA U PLASTENICIMA /STAKLENICIMA    

                                                                         
Pravo na poticaje imaju poljoprivrednici koji zasnuju bilo koji vid intezivne biljne proizvodnje 
(rasadničarstvo, povrtlarstvo, cvjećarstvo i dr.) u plastenicima i staklenicima na vlastitom zemljištu i/ili 
zemljištu zakupljenom od strane drugih lica, na području Općine.

Kriteriji koje moraju ispuniti podnosioci zahtjeva za dobijanje novčane naknade na ime podsticaja 
zasnovane proizvodnje u plasteniku/stakleniku su:

- površina za poticanje proizvodnje, minimalno 150 m2,
- da je upisan u Registar poljoprivrednih gazdinstava kao porodično gazdinstvo
- da je vlasnik zemljišta na kojem su plastenici ili je član zajedničkog domaćinstva sa vlasnikom 

predmetnog zemljišta, ugovor o zakupu/korištenju zemljišta ili izjava ustupljenog zemljišta bez 
naknade,

- plastenici čija je površina manja od 50 m2 neće se uzimati u obzir za obračun

23SLUŽBENI GLASNIK OPĆINE DOBOJ JUG br. 03/26



- moraju biti obezbjeđeni sa sistemom za navodnjavanje i otvorima za prozračivanje,
- minimalna visina 2,00 m,
- zasnovana proizvodnja,

Visina podsticaja za plastenik/staklenik koji je zasijan je 2,50 KM/m2.
Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a. Dokaz o vlasništvu nad parcelom, PL, ZK uložak, kopija (ne stariji od 24 mjeseca)
b. Ugovor o zakupu zemljišta ukoliko proizvođač koristi zemljište pod zakup ili ovjerenu izjavu 

ukoliko je zemljište ustupljeno bez naknade, kućnu listu ako podnosilac živi u domaćinstvu sa 
vlasnikom zemljišta.

c. Listu korištenja iz RPG.
d. Kopiju kartice tekućeg računa ili potvrdu od banke sa brojem bankovnog računa

    
  

3.3. PROIZVODNJA KROMPIRA

Pravo na podršku u ovoj proizvodnji imaju poljoprivredni proizvođači koji su zasnovali proizvodnju 
krompira od 0,1 ha ( 1 dunuma) i više. Zasnovana poljoprivredna proizvodnja  može biti na vlastitom 
zemljištu,zemljištu zakupljenom ili dobivenom na korištenje bez naknade od drugih osoba. Visina poticaja 
za navedenu proizvodnju iznosi 300,00 KM / 1 dunum.

Za ostvarivanje navedenog poticaja neophodna je sljedeća dokumentacija:

- Listu korištenja iz RPG
- Dokaz o vlasništvu nad parcelom (PL,ZK-uložak,kopija) /ili ugovor o zakupu/korištenju zemljišta ili  
  ovjerenu izjavu  ukoliko je zemljište ustupljeno bez naknade, kućnu listu ako  podnosilac živi u  
  domaćinstvu sa vlasnikom zemljišta.
- Kopija kartice tekućeg računa

Visina poticaja može biti i manja zavisno od broja zaprimljenih i odobrenih zahtjeva

      ANIMALNA PROIZVODNJA   
  

3.4.  PROIZVODNJA  MLIJEKA/ UZGOJ KRAVA MUZARA

Pravo na podršku imaju proizvođači sa područja općine Doboj Jug koji imaju registrovan obrt kao 
osnovnu djelatnost,pravna lica i poljoprivredna gazdinstva kao fizička lica.
Kriteriji koje moraju ispuniti podnosioci zahtjeva za dobijanje novčane naknade na ime podsticaja za 
proizvodnju mlijeka su:

- da podnosioc zahtjeva posjeduje minimalno dva muzna grla koje moraju biti obilježene ušnom 
markicom,

- da su muzna grla smješetena u jednom ili više objekata-štali,na istoj parceli,

Visina podsticaja je 300 KM za gazdinstva, obrte i pravna lica  za muzno grlo.   
      Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a. Listu stoke iz RPG,

b. Kopija potvrde o provedenim mjerama iz veterinarske stanice,

c. Kopija pasoša grla
d. Kopiju kartice tekućeg računa ili potvrdu od banke sa brojem bankovnog računa

     
 3.5.  TOV JUNADI

Pravo na podršku imaju proizvođači sa područja općine Doboj Jug koji imaju registrovan obrt kao 
osnovnu djelatnost, pravna lica i poljoprivredna gazdinstva kao fizička lica.
Kriteriji koje moraju ispuniti podnosioci zahtjeva za dobivanje novčane naknade na ime podsticaja za tov 
junadi su:

- da podnosioc zahtjeva posjeduje u tovu  minimalno 2 markirana grla obilježena ušnom markicom,
- da grla uvedena u tov na dan podnošenja zahtjeva nisu starija od dvanaest mjeseci,

Visina podsticaja je 300 KM za gazdinstva, obrte i pravna lica za tovno grlo.
      Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a. Listu stoke iz RPG,
b. Kopija pasoša za svako grlo,
c. Kopija kartice tekućeg računa ili potvrdu od banke sa brojem bankovnog računa.

3.6. STOČARSTVO-UZGOJ OVACA I KOZA

Pravo na podršku imaju proizvođači sa područja općine Doboj Jug koji imaju registrovan obrt, pravna lica 
i poljoprivredna gazdinstva kao fizička lica.
Kriteriji koje moraju ispuniti podnosioci zahtjeva za dobivanje novčane naknade na ime podsticaja za 
uzgoj ovaca i koza su:

- da podnosioc zahtjeva posjeduje minimum 20 markiranih grla obilježeni ušnom markicom,
starosti minimalno godinu dana

Visina podsticaja je 12 KM za grlo.
      Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a. Listu stoke iz RPG
b. Lista obilježenih grla sa brojem ušne markice i starosti od veterinrske stanice  ( A list ili drugi 

dokument  ne stariji od dvije godine)
c. Kopija kartice tekućeg računa.

 3.7.  PČELARSTVO

Pravo na podršku imaju proizvođači sa područja općine Doboj Jug koji imaju registrovan obrt, pravna lica 
i poljoprivredna gazdinstva kao fizička lica.

Kriteriji koje moraju ispuniti podnosioci zahtjeva za dobivanje novčane naknade na ime podsticaja za 
pčelarstvo su:

- da podnosioc zahtjeva posjeduje minimalno 20 košnica,
- da je izvršen klinički pregled pčelinjih društava,
- da je upisan u Registar pčelara,
- krajnji rok za podnošenje zahtjeva za dobijanje novčane naknade na ime podsticaja će biti po 

objavi Javnog poziva.

Visina podsticaja je 10 KM za gazdinstva, obrte i pravna lica po košnici.
      Visina podsticaja može biti i manja, zavisno od broja zaprimljenih i odobrenih zahtjeva.

Za ostvarivanje navedenog poticaja neophodna je sljedeća dokumentacija:

a.  Listu stoke iz RPG,
b. Potvrdu od strane Udruženja kojom potvrđuje da je podnosilac zahtjeva pčelar sa brojem  

košnica u vlasništvu,
c. Ovjerena Izjava o broju košnica ko nije član Udruženja 
d. Potvrda od veterinarske stanice o izvršenom kliničkom pregledu pčelinjih društava,
e. Kopiju kartice tekućeg računa ili potvrdu banke sa brojem bankovnog računa

Krajnji rok za podnošenje zahtjeva za dobijanje novčane naknade na ime podsticaja za sve vidove 
poljoprivredne proizvodnje će biti po objavi Javnog poziva.

4. ODRŽIVOST I UTICAJ NA RAZVOJ OPĆINE

Analizirajući realizaciju novčanih podsticaja od kada se izdvajaju budžetska sredstva za novčani poticaj 
primarnoj poljoprivrednoj proizvodnji, evidentno je povećanje broja korisnika poticajnih sredstava kao i 
povećanje obima određenih vidova proizvodnje što jeste jedan od ciljeva Programa.
Izdvajanje bužetskih sredstava za poticaj poljoprivredi je posebno značajano za korisnike jer su isplate 
redovne i u vrijeme kada je potrebno za gazdinstvu obezbjediti repromaterijal za poljoprivredne kulture.
Nadamo se da će i u ovoj godini izdvajanje budžetskih sredstava za poticaj poljoprivrednoj proizvodnji 
kao i prethodnih godina, dati značajnu podršku poljoprivrednim gazdinstvima da jačaju svoje proizvodne 
kapacitete i da kroz ostvarenu proizvodnju obezbijede prihode za članove domaćinstva.  

OPĆINSKI NAČELNIK
Mirnes Tukić, dipl.ecc

Broj:        02-33-436-7/26
Datum:13.05.2026.godine

